
ÅRSMELDING FRÅ STYRET  

 

Styret i 2009: 

 

Jarle Støyle  - Leiar 

Johann Roppen  - Nesteleiar  - Ansvar informasjon og webutv. 

Peder Barstad  - Kasserar - Ansvar øk.utv. 

Per Ivar Kongsvik - Medlem - Ansvar sportsleg utv. 

Bente Rabben  - Medlem - Ansvar barne- og ungdomsutv. 

Johann Folkestad  - Medlem - Ansvar sponsor/reklame øk. utv. 

Leif Tore Telseth  - Medlem - Ansvar anleggsutv. 

 

Ole Sunde  - Varamedlem - Ansvar øk.utv. 

Olav Fure  - Varamedlem - Ansvar dommarutv. 

 

 
Bak f.v P I Kongsvik, B Rabben, P Barstad 

Framme f.v J Folkestad, J Støyle, J Roppen, L T Telseth 

 

Det er halde 16 styremøte i 2009. Samarbeidet i styret har vore godt, og i tillegg til møta har elektronisk 

samarbeid vorte nytta i stor utstrekning.  

 

I 2009 fekk styret utarbeidd ein trafikktryggleiksplan for VTI Fotball. 

 

Styret har vore representert på VTI Alliansen si årsavslutning, årsfesten til seniorlaga, samt Sunnmøre 

fotballkrets sin fotballgalla. 

 

Jarle Støyle,  Lars Petter Lillebø og Øyvind Pål Eidså har representert VTI Fotball i òStadionsakaò. Krava frå 

motparten vart avviste av Tingretten, men saka vart anka vidare til Lagmannsretten.   

 

 

 

 

http://vti-fotball.no/filesystem/2009/10/trafikktryggleiksplan_for_vti_2009-09_6154.pdf

ORGANISASJONEN  

VTI Fotball vert i det store og heile drive på dugnad og ved frivillig innsats. Det er både ein styrke og ein 

veikskap.  Styrken ligg i at dugnad kan avle dugnad, noko som sjølvsagt i stor grad kjem klubben til gode.  

 

Trass i at dei fleste av gruppene i hovudsak er sjølvdrivne med eige styre og økonomi, har klubben passert 2 

mill. i omsetnad, og ein har i 2009 hatt arbeidsgjevaransvar for 7 deltidstilsette. I tillegg representerer anlegget 

store verdiar som skal haldast ved like og vidareutviklast.  I praksis fungerer styret også som dagleg leiar for 

klubben. Veikskapen med organiseringa ligg i at børa for styret og utvala kan verte stor, og i verste fall føre til 

slitasje. Spørsmålet om klubben bør tilsetje dagleg leiar i ei delstilling kan i lys av dette vere både ein fordel og 

ei ulempe. Det kan verke hemmande på dugnadsviljen, men det kan også legge tilhøva til rette for betre 

kontinuitet i det daglege arbeidet i klubben. 

 

Yngreslaga sin suksess ligg mellom anna i organiseringa, der dei i all hovudsak er sjølvdrivne. Gruppene får slik 

stort ansvar og eigarforhold til gruppa, noko som er ein katalysator for god utvikling og aktivitet. 

 

 

ÅRSMELDING FRÅ SPORTSLEG UTVAL  

Per Ivar Kongsvik ï styret sin representant 

Vidar Egset 

Stein Holsvik 

Arve Folkestad 

Arild Hagen Bakke 

 

Sportsleg utval arbeider etter eigen instruks med utgangspunkt i VTI Fotball sin sportslege handlingsplan. 

 

VTI Fotball er den leiande klubben på Sunnmøre i tal påmelde lag. Sesongen 2009 var 47 lag frå VTI Fotball 

påmelde i serien. 

 

Også sportsleg vart 2009 på mange måtar eit godt år for VTI Fotball. Medrekna innandørsKM vart 7 voldalag 

kretsmeistrar: 

Dame 11 

Dame 7 

Jente 14 år 

Jente 13 år  

Gutar 13 år (sjuar) 

Herre (innandørs) 

Junior gutar (innandørs) 

 

Skuleringsplan for barne- og ungdomsfotball i VTI Fotball vart revidert 12.01.09. Det har vorte halde to møter i 

trenarforum. Ein ser at det er i minste laget for å kunne utveksle røynsler og diskutere aktuelle tema, og her bør 

ein freiste å samlast meir regelmessig. 

 

VTI Fotball er ein stor klubb i talet på lag, og mange av laga hevdar seg godt på Sunnmøre. Skuleringsplanen set 

som mål at laga våre skal vere med å kjempe om KM, og med talet på kretsmeistrar klubben hadde i 2009, kan 

ein seie at målsetnaden langt på veg vart nådd sist sesong. 

 

Som det også kjem fram ein annan plass i årsmeldinga, får nokre lag utfordringar med å halde oppe aktivitet som 

gir kontinuitet om vinteren, og noko av det skuldast manglande tilbod innandørs.  

 

Arbeidet med å hente inn politiattestar er gjort, og om lag 60 trenarar har levert godkjent politiattest. Ny 

kontrollrunde må gjerast ved påsketider, og då hente inn attestar frå dei som då står i manko før oppstart av 

treningane i yngreslaga. 

  

I mars vart det arrangert aktivitetsleiarkurs på klubbhuset der 15 av trenarane deltok. Tre av trenarane har delteke 

på trenar I ï kurs i regi av SFK. Ein trenar har gjennomført trenar II ï kurs. 

 

I mai vart det inngått ein samarbeidsavtale med Hødd som set rammer for den økonomiske kompensasjonen ved 

overgangar frå Volda til Hødd, og i juni vart det arrangert klubbdommarkurs. 

http://www.vti-fotball.no/default.asp?page=530
http://www.vti-fotball.no/filesystem/2009/01/revidert_skuleringspla__pr._12.01.09_3800.pdf

3. divisjon kvinner 

Trenar:   Jens Dankertsen  Ass.trenar:  Bjørn Bjørneset 

Lagleiar: Njål Sætre  

Idar Kristiansen  

Else Lill Riise Bjørneset 

   

Laget vann 3. divisjon i 2009 og vart kretsmeistrar.  Spelargruppa (inkl 7-laget) har i snitt vore på 18 ï 20 

spelarar.  Det er ein god balanse mellom ògamalt og ungtò, og det har vore eit godt samarbeid med J16 med 

omsyn til hospitering. 4 ï 6 jenter frå J16 har hospitert med laget i varierande grad. 

 

Laget har trent tre gongar i veka. 

 

3. divisjon herrar  

Trenar:  Arild Hagen Bakke Ass.trenar: Knut Arne Grimstad 

Lagleiar: Birger Breivik 

  Stig Ose Bjørneset (til sommaren) 

 

Laget enda på 7. plass i 3. divisjon i 2009. Trass i at det ikkje var langt opp til 3. plass i avdelinga, er dette eit 

resultat trenaren ikkje er nøgd med. Laget tapte første kvalifiseringskamp i NM mot Stryn. 

 

Innandørs gjekk laget heilt til topps i KM.  

 

Laget har gjennomført 130 treningar gjennom sesongen, og det har i alt vorte nytta 31 spelarar. Det er verd å 

merke seg at av desse 31 er det 17 som har halde junioralder.   

 

Kvinner  7-lag 

Laget vann 7-serien og vart med det kretsmeistrar. Sjå elles 3. div. kvinner. 

 

Juniorlaget - gutar 

Trenarar: Tarjei Moltudal 

  Arild Hagen Bakke 

Lagleiar: Rune Aasen 

 

Laget kvalifiserte seg til 1. divisjon gjennom kvalifisering tidleg på året. Laget var også med i NM-cupen, og 

vann 1. runde mot Træff 3-1. I 2. runde vart Molde for sterke, og Volda tapte 5-0. 

 

Laget enda på fjerde plass i 1. divisjon. I Plussbankcup i Kristiansand spelte laget seg fram til kvartfinale, der dei 

tapte med knappast mogeleg margin. 

 

I innandørsKM stilte ein to lag. Det eine laget vart slege ut i det innleiande spelet, medan det andre laget gjekk 

heilt til topps. 

 

Relativt mange av juniorspelarane var også knytt til A-laget, og var av den grunn ikkje alltid tilgjengeleg for 

juniorlaget.  

 

Yngreslaga 

Viser til årsmeldingane frå dei einskilde gruppene. 

 

VTI Fotball har som mål å gje alle som vil drive med fotball eit godt og tilpassa trenings- og kamptilbod medan 

dei høyrer til aldersfastlagde lag. Om lag 60 trenarar syter for at gutar og jenter i Volda har eit godt fotballtilbod. 

Likevel ser ein at fråfallet av spelarar over 16 år er stort, noko ein også ser i andre klubbar. Årsakene til fråfallet 

er nok samansette, men klubben må ha fokus på å motverke fråfall mellom spelarar, særleg i aldersgruppa 14 ï 

16 år. 

 

Trass i at ein i dag har to kunstgrasbaner til disposisjon, er ein på dei mest hektiske dagane med avvikling av 

treningar og kampar i sesongen i grenseland med omsyn til kapasitet. Nokre dagar må også grusbana takast i 

bruk. 

I innhenting av årsmelding har ein bede om at laga tek med noko om kva utfordringar ein har hatt gjennom 

sesongen, og bede laga peike på område klubben har utviklingspotensiale. Ved gjennomgang av årsmeldingane 

kan ein merke seg: 

 

- Må sikre at dei yngste laga f¬r minimum ei òsikkerò treningstid, der dei ikkje m¬ vike for kampar. 

Viktig at ein i prosessen med tildeling av slik tid er tydeleg p¬ kva tider som er òsikreò og ikkje. 

- Det vert frå to jentelag etterlyst eit betre keepertilbod.  

- Sal av lodd kalendrar og anna dugnadsarbeid vert gjort på en god måte av laga, men er tyngane for dei 

som er ansvarlege for koordinering og innsamling av pengar. 

- Eitt lag nemner utfordringa nokre spelarar har med å kombinere fleire idrettar. Her har fotballen eit 

ansvar saman med dei andre idrettane å legge til rette for at barn og ungdom ikkje må kjenne press på å 

måtte velje vekke ein eller fleire idrettar. 

- Manglande tilbod innandørs kan vere grunnen til at eitt lag melder om vanskar med å halde kontinuitet i 

aktiviteten gjennom vinteren. 

- Nokre lag etterlyser fleire vaksne som stiller opp forpliktande rundt gruppa. 

 

Det samla inntrykket frå gruppene er at aktiviteten er stor og god, og mange vaksne legg ned eit verdfullt arbeid 

for å gje barn og unge eit godt sportsleg og sosialt tilbod.  

 

 

ÅRSMELDING FRÅ INFO/WEB GRUPPA  
Gruppa har vore samansett av Audun Grimstad (webredaktør), Per Lund (webmaster), Håkon Bø, Arnvid Husøy 

og Johann Roppen. Håkon Bø har frå 1. januar 2010 teke over som webredaktør. Nettsidene har sidan 

desember 2006 vorte publisert på EWAT- systemet og har vist seg å vere svært stabilt. 

 

Bruk av nettsidene: 

Trafikken på nettsida VTI-fotball.no har dei tre siste åra auka sterkt og nådde for heile 2009 opp i 170.000 unike 

brukarar som var ein auke på 25 prosent frå året før.  

 

 

I 

følgj

e 

stati

stikk frå Alexa har VTI-fotball.no fleire 

besøkande enn klubbsidene til fleire lag på 

tippeliga og Adecco-liga nivå. Mai var den 

beste månaden med gjennomsnittleg 650 lesarar 

dagleg og over 20.000 til saman i løpet av 

månaden. 

 

 

Innhald på nettsidene: 

 

I 2009 vart det gjennomsnittleg publisert ca 2 

artiklar pr dag.  

 

Nettsidene er desentraliserte ved at nokså mange medlemmer har publiseringsrettar, men det viser seg at nokre få 

einskildpersonar står for mesteparten av publiseringa. Det må vere eit fast mål å få fleire til å publisere. 

 

Strukturen på nettsidene vert løpande vurdert og vi vil i løpet av eit år gjere mange større og mindre endringar 

for at sidene skal bli stadig betre.  

 

Diskusjonssidene har vorte tatt bort fordi dei vart svært lite brukt.  

 

Webgruppa har bidrege med løpande resultatservice med meir på turneringar. 

 

Webgruppa gjennomførte ei kartlegging på våren for å sjå kor vidt og på kva måte dei ulike undergruppene 

nyttar verktøya (nyheiter, kalender, meldingar og lags-/spelar-/kontaktinformasjon) på sine undersider på 

www.vti-fotball.no. Nokre av funna: 

 I alt Pr dag 

2007 128.000 352 

2008 136.000 371 

2009 170.000 466 

- Det er stor variasjon i bruken, men alle undergrupper, unnateke 2002-kullet som då var nystarta, har 

stoff på sine undersider. 

- Dei fleste gruppene publiserer nyheiter frå kampar, turneringar o.l., men det er stor variasjon i omfang. 

- Fem av gruppene nyttar kalenderen. 

- Berre ei gruppe har utstrakt bruk av meldingsfunksjonen. 

- Dei fleste laga har lagt ut lagbilete og lagsinformasjon, men ein del byrjar verte utdatert. 

- Dei fleste laga har lagt ut kontaktinformasjon for trenarar, oppmenn og foreldregruppe, men mange 

manglar telefon-/epostopplysningar og bilete. 

 

På våren vart det halde webpubliseringskurs, men med få deltakarar. Det er aktuelt for webgruppa å halde nye 

kurs, men det vil også verte vurdert å kontakte dei gruppene som er minst aktive for å tilby kompetanseheving og 

anna hjelp. I tillegg kjem webgruppa til å vurdere å organisere fotografering av lag og personar i støtteapparatet, 

samt kursing i enkel bilethandsaming. 

 

Det kan også nemnast at webgruppa like før jul fekk adminstratorrettar til Facebook-gruppa "Volda Fotball". 

Dette er ein informasjonskanal som er tenkt å styre meir trafikk inn mot www.vti-fotball.no, ved at det vert lagt 

ut enkelte nyheitslenkjer på denne sida. Men her er det også mogleg å leggje bilete og videosnuttar, samt 

opprette diskusjonar for dei som er medlemmar av gruppa. Webgruppa gjennomførte ein rask 

rekrutteringskampanje til Facebook-gruppa kring jul, noko som resulterte i ein medlemsauke på sida frå omlag 

100 til over 170 medlemmar. 

 

A-kampar:  

Audun Grimstad har levert referat frå alle kampane til herrelaget på 

vti-fotball.no og i Møre, medan Johann Roppen har hatt ansvar for 

dekning av damelaget og har også produsert kampprogram for herrelagets 

heimekampar. Aarflots Prenteverk (Møre) har  trykt plakatar i samband 

med herrekampane. Olav Heltne har hengt opp plakatane rundt om i 

Volda. 

 

Vidare utvikling:  

Somme klubbar på Sunnmøre har dei siste åra innført datasystem som omfattar spelar- og 

medlemsadministrasjon, administrasjon av grupper og webpublisering. VTI bør løpande vurdere slike løysingar, 

men ein må også passe på å ta vare på nettsidene som er inne i dagens web. 

 

 

ÅRSMELDING FRÅ SPONSOR/REMKLAME/ØKONOMIUTVALET  

Johann Folkestad 

Peder Barstad 

Ole Sunde 

 

Økonomisk var 2009 eit godt år for VTI Fotball og årsrekneskapen vert gjort opp med eit overskot på kr. 

196.248.  

 

Likviditeten til i laget er god - frå å ha ein likviditetsgrad på 0,3 i 2008 ligg denne ved utgangen av 2009 på 5,3. 

Likviditetsgraden syner laget si evne til å betale for seg ved forfall og bør vere større enn 1,5.  

 

Utbygging av ny kunstgrasbane i 2007 gjer at lånegjelda i laget framleis er stor kr. 4.873.509 ved utgangen av 

2009. Ved utbetaling av resten av tippemidlane i sept./okt. 2010 og innbetaling av avdrag i perioden vil 

lånegjelda vere redusert til om lag kr. 3 mill. Gjeldsgraden var 11,2 i 2008 og er redusert til 6,9 i 2009. 

Gjeldsgraden gir uttrykk for soliditet, når dette forholdstalet er 1 er gjeld og eigenkapital like store.  

 

Laget har ein eigenkapital 31.12.09 på kr. 717.773 som gir ein eigenkapitalprosent på 13%  

 

Sponsorinntektene har auka ein god del, nærast dobla sidan 2007. Likevel er der eit langt større 

inntektspotensiale for klubben, både i Volda/Ørsta, men og på Ytre-Sunnmøre.  

 

Ein føresetnad for å få til ei vidare auke i sponsorinntektene er å få etablert ei større og godt motivert 

marknadsgruppe. 

God dugnadsånd har og vore med å syte for at fotballgruppa har ein sunn økonomi. Eigeninnsatsen gjennom 

arrangering av eigne turneringar(Bend-IT og Rema 1000 Cup), fotballskule, lodd- og kalendersal er heilt 

naudsynt for klubbdrifta. 

 
 

ÅRSMELDING FRÅ BARNE - OG UNGDOMSUTVALET   

Jon Ove Høydal - leiar 

Yvonne Rønning 

 Finn Preben Mathiesen 

 Håkon Bø 

 Kjetil Solbakken 

 Bente Rabben ï styret sin reprentant 

 

BUF har i 2009 vore med og starta opp fotballgruppa for 2002, der dei måtte ha 3 møter før dei klarte å få til ei 

foreldregruppe/styre som kunne ta over ansvaret for laget. 

BUF har også hatt ansvaret for å arr. av Rema 1000 cup, Fotballskulen og Benditcup. 

 

 

ÅRSMELDING FRÅ MILJØUTVALET   

Bente Rabben,( leiar og repr.frå styret) Yvonne Rønning (G96 og BUF), Inger-Mai Viklund(J94), Monica 

Hjellen Haugland(J99), Gunnhild Rønstad(G98), Sigrun Bjørdal(J96),  Jan Erik Markstedt(G2000),  Per Oddvar 

Støyle(J2000),  Reidulf Botn(G97) og Arja Hietanen(J97). 

 

Dei har hatt ansvar for å lage dugnadslister for Rema 1000 og Benditcup og hovedansvar for innkjøp og 

bestilling av mat/utstyr, parkering, kiosk, grilltelt og rydding ved Rema 1000 cup og Bendit cup. Dessutan 

innkjøp av mat/utstyr og matservering under Fotballskulen. 

 

Bjørn Egil Vassbotn:Ansvar for Klubbhuset  hovedetg. Vedlikehald: Boning av golv, utskifte av glas i 2 

dører.Det er blitt kjøpt inn 1 nytt kjøleskap, 1 kjøkkenmaskin og 1 stor takke. Han har hatt ansvar for  kioskdrift 

ved herre, damekampar og juniorkampar.På Herrekampane har han fått hjelp av spelarar på damelaget og 

omvendt. På juniorkampane har han fått hjelp av foreldre. Han har også hatt ansvar for reinhaldar av hovedetg. 

og reinhaldar av garderober.  

 

 

ÅRSMELDING FRÅ ARRANGEMENT SUTVALET  

Har bestått av nokre frå BUF, nokre frå Miljøutvalet og nokre frå  Anleggsutvalet+enkelt personar avhengig av 

kva slags arrangement. Jon Ove Høydal har vore leiar og kalla inn til møter. 

 

Av større arrangement er desse avvikla: 

Umbro-cup (innandørs)  - Januar 2009 

Rema 1000 cup Volda  - Mai 2009 

Volda fotballskule (Tine)  - Juni 2009 

Bendit-cup   - September 2009 

Tussa-cup (innandørs)  - Desember 2009 

 

Nokre einskildpersonar legg ned mykje arbeid i arrangementa, og desse er særs viktige for klubben. 

Arrangementa har vorte gjennomført på ein god måte, og er ei viktig inntektskjelde til lagskassa. 

 

I samband med avvikling av serie og cupkampar må det mobiliserast eit apparat for å arrangere desse kampane. 

Billettering, speakerteneste, ballgutar/jenter, istandsetjing av bane/garderobar og kioskdrift krev menneskelege 

ressursar. På dette området er det trong for meir hjelp for å avlaste dei mest trufaste hjelparane. 

 

 

ÅRSMELDING FRÅ DOMMARUTVALET  

Klubben har få dommarar med formell kompetanse, noko som er ei utfordring for den største breiddeklubben på 

Sunnmøre. Fleire vaksne må verte oppmoda om å ta rekrutteringsdommarkurs. Dette gjeld ikkje minst på 

damesida. 

 

I 2009 har det vorte halde 3 klubbdommarkurs der det har vorte utdanna om lag 25 klubbdommarar, der  4 var 

jenter. Av våre i alt 58 klubbdommarar, er 12 jenter. For 2010 bør målsetnaden vere å få utdanna 10 jenter og 15 

gutar som rekrutteringsdommarar, og at minst 5 av desse melder seg aktive. Som eit ledd i å lage eit miljø for 

dommarane, bør det etablerast eit dommarforum der ein kan få fagleg påfyll og høve til å utveksle røynsler. 

 

ÅRSMEL DING FRÅ ANLEGGSUTVALET  

Rolf Liaskar  Leif Tore Telseth ï styret sin representant 

Ragnar Aarflot  Lennart Haugen 

Harald Bergmann 

 

VTI Fotball har eit godt og tenleg anlegg til aktivitetane. Det ligg store verdiar i anlegget, og det krev ressursar 

til drift  og vedlikehald. Anleggsutvalet saman med banemeisteren gjer ein god jobb med avgrensa midlar. 

 

Også i 2009 har ein hatt merksemd på enøk, og gjennom 2009 har straumforbruket vore monaleg mindre 

samanlikna med same periodar i 2008, med ein reduksjon på 22%. 

 

Gamle klubbhuset er naudsynt til lager/garasje. Samstundes representerer huset noko av historia til Volda 

stadion, og er også på den måten viktig å halde vedlike. VTI Fotball mottok prosjektmidlar til nytt tak på gamle 

klubbhuset, og så langt er halve taket lagt ferdig. Siste del vil gjerast ferdig til våren, og då skal huset også 

malast. 

 

VTI Fotball søkte og fekk innvilga midlar til lys på parkeringsplassen frå Statens vegvesen. Dette prosjektet er 

på det næraste ferdigstilt. I tillegg har vi fått midlar frå Gjensidigefondet som også skal nyttast til lys. 

 

VTI Fotball har ikkje hatt treningstid i Voldahallen, og 4 skuletimar i Idrettsbygget dekker på langt nær behovet. 

Dei eldste laga har ikkje tid inne i det heile, og i forkant av inneKM, måtte laget leige det som var ledig i helgar i 

Voldahallen for at dei eldste laga skulle få bu seg på ein god måte.  

 

Planar om utviding av Voldahallen og/eller hall i tilknytning til eit evt. nytt kulturhus vurderer ein fullt ut ikkje å 

kunne stette behova til VTI Fotball. Slik styret ser det vil det rette for laget vere å prosjektere eigen hall på Volda 

stadion. Det vil verte eit nytt stort løft for Voldafotballen, men vil vere naudsynt for å halde oppe aktiviteten og 

det sportslege nivået vi ligg på i dag. Det har hausten 2009 vore møte mellom VTI Fotball og Per Heltne i Volda 

kommune vedkomande ny E39. Dette med tanke på området mellom Volda stadion og vegen/elva. Dette 

området er regulert til idrettsføremål, og det vil VTI Fotball og VTI Allianse arbeide for at det skal vere også i 

framtida. 

 

 

 

 

Volda, 7. februar 2010 

 

 

Jarle Støyle ï leiar Johann Folkestad  Per Ivar Kongsvik Peder Barstad 

sign.   sign.   sign.   sign. 

 

 

Bente Rabben   Leif Tore Telseth   Johann Roppen 

sign.    sign.    sign. 

 

 

 

 

 

 

 

 

 

 

 

 

 



  Volda Turn - og I drettslag Fotball  

  Side 10 av 33 

Årsmelding 3. divisjon damer / dame 7-lag 

 
Støtte apparat: 

Hovudtrenar: Jens 

Hjelpetrenar : Bollen (frå og med mai) 

Oppmann/ansvar 7-ar lag: Else (også adm oppgåver hjå 3 divisjon, ansvar overgangar, dugnader og kontakt 

styret m.m) 

 

Oppmann/materialforvaltar: Idar, 3.divisjon også delansvar 7-ar når det trengst. Oppgåver er innkjøp, ordnar 

kampar, reiseopplegg, bestilling av buss, vaskar drakter/vestar, held orden på medisinskrin, ballar, er på kvar 

trening osv. 

 

Oppmann/lagleiar og sjåfør: Njål  har vore lagleiar for 7-ar laget (sjølv om ein av oss andre er med). 

Trenarteamet har vore med på stort sett alle kampane både heime og borte. 

 

Spelarrepresentant: Gina. Formidlar eventuelle problem innad i spelargruppa til trenar, det kan vere saker som 

den enkelte ikkje torer å ta opp med trenar sjølv, konflikter eller andre viktige saker. Ordnar sosiale arrangement 

med mat, lokale, innkalling, program m. m.  

 

Kaptein: Gina,  

Visekaptein: Irene 

Arbeidsoppgåvene er delegert i forkant av sesongen.  

 

Kampar: 

KM-vinnar 3.divisjon resultata 13 ï 1 ï 0,     75 ï 8 

KM-vinnar 7 ar                          11 ï 0 ï 1,  103 ï11 (medrekna KM kampane mot Stranda) 

 

Treningskampar: 

Vi har spelt 9 kampar denne sesongen med varierande resultat, det har sin årsak i at vi har bytta og nytta mange 

spelarar og ikkje stilt med det beste mannskapet gjennom heile kampane.  

Difor har vi ikkje vore stabile nok i alle kampane, som har sin klare årsak i fleire bytter. Det er viktig at alle får 

speletid slik at ein  kan halde motivasjonen oppe.  

Vi har bl anna spelt mot Hødd to gangar med to knepne tap etter jamne kampar 0-1 borte og 2-1 heime. Fortuna 

2 har vi også spelt 2 kampar med tap 5-0 borte og siger 5-1 heime. 

Viktig her å seie at laga dei stilte med er laga dei har stilt med i 2 divisjon og at vi også i desse kampane bytta 

mange spelarar. 

JR-NM 

Her spelte vi 3 kampar, Fortuna borte, Hødd og Herd heime, to tap og ein siger. Tapet mot Fortuna  jr (0-1), 

Fortuna var overlegne i banespelet men produserte lite sjangsar, vi gjennomførte ein flott taktisk kamp og hadde 

fleire gode kontringar som lett kunne gitt mål. Det var total heimedømming (sportsleg ledar i Fortuna) og bles av 

for fleire offside  som ikkje var offside og bles ei totalt uforståeleg straffe.    

Det ein må huske er at desse to jr-laga (Hødd og Fortuna) er stort sett laga som har spelt i andre divisjon mens 

vårt lag var berre ein som har andre divisjon erfaring. Dei viste god innsats og var disiplinerte til taktikken. 

Spelargruppe: 

Det har vore ei spelargruppe på opptil 31 stk, på enkelte treningar har vi vore over rundt 30 stk, i snitt har vi vore 

18 til 20 stk. Dette har vore stamma som har spelt fast på 11-ar og 7-ar laget. Enkelte har vore med på begge laga 

slik at det samla har vore disponert slik: 

26 stk i treningskampar 

24 stk i 3. divisjon 

25 stk i 7-ar seirien. (Her kunne vi nytte 3 som har starta siste a-kamp, det har variert kven vi har nytta) 

I løpet av sesongen har vi hatt 3 spelarar i avgang. (ei tidleg i februar som ville ha pause, ei som reiste på skule i 

sommar og ei som reiste vekk på skule i haust.) Trur og meiner at alle desse kjem tilbake kanskje ein av dei 

allereie til neste år.  

I tilgang har vi teke opp ei jente 94 som har debutert i haust og fått ein ny (student)som har forsterka laget. 

Det har vore ei god balanse mellom «gammalt» og ungt, rutinen har vore viktig for laget både i trening og i 

kamp. 

 

Hospitering: 

Det har vore eit godt samarbeid (meiner vi) med jente 16 (Arve og Arnt Helge). Det har vore mellom 4 til 6 

spelarar som i varierande grad har hospitert med damelaget, ein til to gangar pr veke. 2 av desse har debutert i 3 

divisjon, den eine av desse har stort sett vore med i alle kampane i haust. Mens den andre debuterte i vår 

(keeper). 

Det vart også spurt to andre av jente 16 om dei kunne vere med i enkelte kampar på første laget, men dei hadde 

ikkje tid når dei vart spurt. 

     

Treningane: 

Vi har hatt 3 treningar pr veke og gjennomført 131 treningar i sesongen, på fleire av treningane har vi vore for 

mange slik at kvaliteten ikkje har blitt god nok (over 30 stk). Har difor i treningane differensiert og delt opp i 

grupper der ein kan halde ein høgre kvalitet. Har ikkje hatt ynskje om å ta vekk nokre frå gruppa fordi eg 

tidlegare har hatt gruppe der det har vore for lite spelarar så eg har ikkje turt å skjere med på gruppa. Dette er 

noko ein må gjere til neste sesong slik at kvaliteten blir betre, ideelt sett bør vi ikkje vere meir enn 18 til 20 i 

første gruppa.  

Vi har også i sesongen styrt 3 spelarar ned til «aktivitetsgruppa». 

 

Vi delar opp sesongen i 5 fasar som vert avslutta med eit møte/sosialt samvær med evaluering av kampar, 

treningsframmøte, presentere neste periode samt andre ting som kan vere viktige å ta opp. Her har vi då mat, 

brus og leikar/konkurranse.  

Fasane har forskjelleg innhald, i frå oppkøyringsfase med fokus på ressurs, til nærare seriestart blir det meir 

fokus på fart, avslutningar, roller, frispark, cornerar, treningskampar og formasjon.  

Konkurranse perioda med fokus på kampar og evaluering av dei (bruker alltid ca 15 min etter kvar kamp) og 

vedlikehald. Alle fasane har fokus på teknikk der pasningar alltid er med i treningane i ei eller anna form, har 

prøvd å ikkje la ei trening bli lik men øvelsane skal vere gjenkjennande og ha like moment i seg. Her kan 

nemnast løp utløyse pasning, ikkje fylle rom for tidleg(timing), slå pasning i forhold til medspelar, slå på fot, 

vinkel på pasning, medløppasning, medtak, styrke på pasning, prat, fokus  osv. 

 

Gruppa er veldig sosial og miljøet er godt, lite konfliktar og har vi det så tek vi tak i det raskt og får løyst den. 

Treningsviljen er stor og viljen til å utvikle seg som fotballspelarar både individuelt og som lag er større enn 

tidlegare. Dette ser ein også når det gjeld dei unge som i år er jentespelarar, dei ynskjer å ta opp kampen med dei 

etablerte når det gjeld første laget. Alle spelarane er innstilte på å jobbe hardt for å gjere ein god jobb gjennom 

vinteren så ein er godt førebudd til sesongen. 

 

Jens Dankertsen ï trenar. 

Årsmelding 3. divisjon herrar 

 
 

Vi startet sesongoppkjøringen 5 januar, og gjennom sesongen har vi gjennomført totalt 130 treninger. Den 

spilleren med best oppmøte hadde totalt 124. 

 

Vi var igjennom en vinter med få problemer i vinterhalvåret, og det var bare 8 treninger igjennom vinteren som 

ikke gikk på nyebanen.  

 

Totalt antall treningskamper var 9 hvor av 6 endte med seier. Det var i hovedsak mot antatt svakere motstand, og 

vi har gjennom dette lært at det ikke går an å begynne å planlegge treningskamper sent i januar mnd.  

I første runde av kvaliken til NM møtte vi Stryn borte, noe som endte med et 4-0 tap. 

 

Sesongen kort fortalt var alt for ujevn. Vi presterte i enkelt kamper på et meget høyt nivå og fikk med oss gode 

resultater, andre kamper var av meget lav standard og som naturligsvis gav oss dårlige resultater. Med at vi totalt 

endte på en 7 plass så er vi langt fra fornøyde, selv om det ikke var langt opp til 3 plassen. 

 

Totalt gjennom sesongen har vi brukt 31 spillere, pluss to prøvespillere som ikke knyttet seg til klubben. Blant 

de 31 spillerne er det 17 som holder jnr alder og en del av de igjen holder også guttealder. 

 

 

Arild Hagen Bakke 

Årsmelding juniorlaget gutar  
 

 

 

 

 

 

 

 

 

 

 

 

 

 

 

 

 

 

 

 

 

 

 

 

For tredje året på rad kvalifiserte juniorlaget seg til spel i første divisjon gjennom kvalifiseringsspel i 

Sunnmørhallen tidleg på året. Og for tredje året på rad kvalifiserte laget seg for deltaking i NM- juniorcupen, der 

Sunnmøre fotballkrets får delta med dei fire beste juniorlaga sine.  

I cupen møtte vi Træff  i første runde, Volda spelte ein av sine beste kampar for sesongen og vann 3-1. I andre 

runde blei det bortekamp mot Møre og Romsdals desidert beste juniorlag denne sesongen, Molde. Trass i ein 

god første omgang blei det til slutt tap 5-0. 

  

Laget tok fjerdeplassen i 1.div 2009. Aafk vann serien, Skarbøvik blei nummer to og Hødd tok bronseplassen. 

Volda hadde ein svært sterk haustsesong og var ei stund nær ved og ta medalje dette året også. Kollisjonar med 

a-laget og tett kampprogram medførte at ein ikkje fekk nytte eindel sentrale spelarar i nøkkelkampar og dermed 

blei det ikkje medalje. Likevel ein god sesong der 1.div. var langt jamnare enn fjoråret. 

 

Laget deltok på Plussbankcup i Kristiansand i juli, ein særs vellukka tur både sportsleg og ikkje minst sosialt. 

Laget spelte godt i det innleiande gruppespelet og blei slått ut i kvartfinalen med knappast mogleg margin. 

 

I innandørs kretsmesterskapet for G-19 blei det GULL! Volda stilt med to lag, Volda2 blei utslått i gruppespelet. 

Volda1 vann turneringa etter ei dramatisk og ulideleg spennande finale mot Skarbøvik. 

 

Trenar for laget denne sesongen har vore Tarjei Moltudal og Arild Hagen Bakke. Lagleiar/oppmann har vore 

Rune Aasen. 

 

Dei som var speleberettiga på juniorlaget dette året er gutar fødd i -90, -91 og -92. I tillegg har fleire spelarar frå 

gutelaget vore nytta, nokre sporadisk medan to, tre har spelt der fast. Heile 30 gutar har spelt kampar for laget i 

løpet av sesongen, den faste stamma har lagt på rundt 20 mann. Heile 13 har vore nytta i kamp for a-laget i 3.div.  

 

Laget har til saman spelt 37 kampar inkludert treningskampane før seriestart, vunne atten, spelt uavgjort i sju og 

tapt elleve kampar. Bjørnar Bakke Liaskar vart toppscorar for laget og Rasmus Aarflot har vore kaptein.  Heile 

elleve spelarar er for gamle til å spele på juniorlaget komande sesong.  

 

Ein fantastisk gjeng med svært dyktige fotballspelarar, med godt samhald og som positivt stiller opp på det dei 

blir bedne om både for laget og klubben. 

 

Rune Aasen  

 

 


